
METODOLOGIJA:

ISTRAZIVANJE O NACINIMA 1ZVJESTAVANJA MEDIJA O MIGRANTIMA |
IZBJEGLICAMA

**|straZivanje je sprovedeno za potrebe medijskog praktikuma ,lIzvjestavanje o migrantima i
izbjeglicama — #TacnolJeBitno”, kako bi se dobila indikacija o aktuelnim trendovima u
medijskom izvjestavanju o migrantima i izbjeglicama u BiH. IstraZivanje ne podrazumijeva
dubinsku analizu svih ili veceg broja medija i medijskih sadrZaja iz Bosne i Hercegovine, vec
manji uzorak od 100 medijskih sadrZaja iz 14 medija. Medijski sadrZaji su selektovani po
principu slu¢ajnog uzorka, a mediji prema dostupnim podacima o citanosti/gledanosti na
nivou BiH i na nivou lokalne zajednice u kojoj je evidentiran boravak najveceg broja

migranata i izbjeglica.

Problematika istrazivanja:

| ako profesionalni eticki standardi novinarstva obavezuju na sveobuhvatno,
ujednaceno i humano izvjestavanje medija u Bosni i Hercegovini, izvjeStavanje o migrantima i
izbjeglicama vrlo ¢esto vodi huskackoj retorici, stereotipno je i nevjerodostojno. Izvjestavanja
o migrantima i izbjeglicama cesto su i neobjektivna ili nepotpuna, predstavljaju puko
iznoSenje informacija, predstavljanje migranta i izbjeglica u negativnom svjetlu ili produbljuju
njihov marginalizirani poloZaj. Ovakvo izvjeStavanje moZe imati direktne negativne posljedice
na sudbine migranata i izbjeglica. Takoder, povecava zabrinutost javnosti i stvara
netrpeljivost prema migrantima i izbjeglicama od strane svih stanovnika u BiH, a posebno

lokalnih zajednica u kojim trenutno boravi najveci broj migranata.

Predmet istraZivanja:

Neeti¢no izvjeStavanje u medijima vidno je u novinskim ¢lancima, ¢lancima na online
portalima, televizijskim i radijskim prilozima koji se ti€u migranata i izbjeglica u Bosni i
Hercegovini. U ovoj analizi akcenat ¢e biti na kategorizaciji medijskog sadrZaja, prema nacinu

na koji sami mediji predstavljaju migrante i izbjeglice. Prema onom 3$to je primjetno bez



dublje analize i kritickog pristupa medija, laicki posmatrano evidentno je da nacini
prikazivanja migranata i izbjeglica su razli¢iti, od potpune viktimizacije, pa do potpunog

poistovjeéivanja cijele skupine sa kriminalnim organizacija.

Cilj istrazivanja i koriStene metode:

Cilj istraZivanja u Sirem smislu je jaCanje svijesti medija o profesionalnom i etichom
izvjeStavanju, te poboljSanje stepena medijske pismenosti medu gradanima BiH, odnosno
njihove sposobnosti da razlikuju kvalitetno napisane vijesti od onih koje imaju za cilj da

povecaju Citanost/gledanost ili da Sire odredenu drustvenu propaganu.

Cilj istraZivanja u uzem smislu je da prepozna i kategorizira glavne trendove prema

kojim bosanskohercegovacki mediji izvjeStavaju o migrantima i izbjeglicama.

S tim u vezi uradeno je desk istraZivanje o nacinima izvjeStavanja medija o
migrantima i izbjeglicama. Koristene su metoda deskripcije i metoda analize diskursa u
odnosu na naslove i sadrzaj: (1) novinskih ¢lanaka (2) televizijskih priloga (3) ¢lanaka na
online portalima. U desk istrazivanje ulazi i analiza sadrzaja javno dostupnih reakcija
gradana, institucija, nevladinih organizacija i koalicija na izvjeStavanje medija o migrantima i
izvjeStaja medunarodnih organizacija. Uzorak istrazivanja cini ukupno 100 medijskih
sadrzaja iz 14 medija iz teritorije cijele BiH. Od toga 3 Stampana medija, 5 elektronskih

medija i 6 online medija.

Pitanja na koja analiza treba dati odgovore:

- Koje su osnovne klasifikacije migranata i izbjeglica prema izvjeStavanjima medija ?

- Dali su mediji koji izvjeStavaju o migrantima i izbjeglicama upoznati sa znacenjima
termina : migrant, izbjeglica, traZitelj azila, regularna i neregularna migracija?

- Dalisuinformacije iznesene o migrantima i izbjeglicama pouzdane i provjerene?

- Dalise lazno izvjestava (fake news) o migrantima i izbjeglicama ?

- Kakva je generalna ocjena o profesionalnosti medija kada izvjeStavaju o

migrantima i izbjeglicama?



OD VIKTIMIZACIJE DO DEMONIZACIJE — GDJE JE ISTINA ?

Sa prilivom prvog talasa migranata i izbjeglica u prolje¢e 2018., u BiH se znacajno povecao
broj medijskih sadrzaja o migrantima. Cak i bez dublje analize, prevladalo je stanoviite da je
mnogo primjera medija koji objavljuju stereotipe i dezinformacije o migrantima i
izbjeglicama.' U 2018. godini Vijece za $tampu i online medije je odlugivalo po &etri Zalbe u
vezi medijskog izvjeStavanja o migrantima i izbjeglicama, od kojih je jedna odbijena, a tri su
prihvacene. Prema rezultatima nasSe analize samo 32% medijskog sadrzaja je u potpunosti
objektivan i fer, kreiran u skladu sa profesionalnim i etickim standardima novinarstva. Znacaj
medija ogleda se u njihovom uticaju na kreiranje javnog mnijenja. Mediji djeluju na tri nivoa:
kognitivhom (djeluju na spoznaju), afektivnom (djeluju na emocije) i bihejvioralnom (djeluju
na ponasanje). Upravo zbog ovakvog uticaja, vazno je da mediji vode racuna o tome na koji
nacin ce tretirati odredene dogadaje, jer mogu buditi emocije ali i provocirati ponasanje -

kao $to je agresivnosti prema migrantima i izbjeglicama.’

Rezime istrazivanja

IzvjeStavanje o migrantima i izbjeglicama u medijima moze se podijeliti u 5 kategorija: (1)
Stigmatizacija migranata i izbjeglica; (2) Migranti i izbjeglice kao prestupnici; (3) Migranti i
izbjeglice opasni po bh. gradane; (4) Migranti i izbjeglice kao zrtve; empati¢no izvjeStavanje;

(5) Senzacialistic¢ko izvjeStavanje o migrantima i izbjeglicama.

Prema sprovedenom istraZzivanju, mediji su najviSe izvjeStavali o migrantima i izbjeglicama
kao opasnim po bh. gradane — 51% od ukupnog uzorka. Ve¢inom se radi o sadrzajima koji
veé u naslovima Sire paniku a sadrZajno nude pretpostavke ili nepotkrijepljenje informacije.
Ukupno 33% sadrzaja migrante i izbjeglice kvalifikuju kao prestupnike. Pri tome veéinom
izostaju sluzbeni podaci od relevatnih nadleznih institucija, a izvori su anonimni gradani.
Nacelo presumpcije nevinosti se poStuje u samo 3% sadrzaja od ukupnog broja sadrzaja koji

migrante i izbjeglice povezuje sa kriviénim djelima.

! UNHCR: Izvjestavanje o migracijama i izbjeglicama, februar 2018
2 Adin Sa bi¢, IzvjeStavanje stampanih medija u BiH o izbjeglickoj krizi, septembar 2017

Mediji su podjednako izvjeStavali stigmati¢no kao i viktimizacijski — 38% od ukupnog
analiziranog uzorka. MozZe se redi da je iznenadujuéi podatak da mediji iz predjela u kojim
trenutno boravi najveci broj migranata i izbjeglica su viSe objavljivali viktimizacijske i

empaticne sadrzaje od stigmaticnih - negativnih.

Uvod

U periodu od aprila 2018. do januara 2019. o migrantima i izbjeglicama je objavljeno vise
hiljada priloga u bh. medijima i nijedna tema nije eksploatisanija od ove. Pri tome pristup toj
temi bio je razlicit od slu¢aja do slucaja i kako se kriza pojacavala tako se i odnos bh. medija
mijenjao. Od pocetne empatije prerastao je je u otvoreni stigmatizam, a tekstovi objavljivani
na ovu temi imali su i politicke prizvuke, ukazivanje na sigurnosnu opasnost po BiH,
humanitarnu krizu... U tom rasponu mogu se klasifikovati i tekstovi objavljeni u bh. medijima

kroz koje se tretira migrantska/izbjeglicka kriza.

U ovoj analizi obuhvaceni su upravo tekstovi i prilozi objavljeni u bh. medjima (printanim, TV,
audio i online medijima) od aprila 2018. pa do januara 2019. godine. Njihova klasifikacija
izvrSena je upravo kroz nacin na koji je tretirana migrantska/izbjeglicka kriza, a analiza

obuhvata neke od najdrasti¢nijih primjera takvog pristupa.

Analiza je pokazala da mediji iz Republike Srpske plasiraju viSe negativnih sadrzaja o
migrantima od medija iz Federacije BiH. Migranti i izbjeglice koriste se i u politickoj sferi, za
Sirenje negativne politicke propagande. ,Naseljavanje migranta u srpska sela je direktna
prijetnja promjeni strukture stanovnistva“; ,On (Porde Radanovic¢, sekretar Odbora za
ocuvanje srpske imovine u Federaciji BiH) se pita kako se, kad se traZi mjesto za izbjeglicko
migrantski kamp, uvijek nade neki lokalitet u srpskom selu, nadomak srpskih kuca, kod
‘tolikih bosnjackih sela i prostranstava u kantonu'; "'Moramo osigurati da po nasim selima i
gradovima ne hodaju migranti i da ne ugroZavaju nase ljude', rekao je predsjednik Srpske>.
Dodik je rekao da se ne smije zanemariti opasnost koju donose migranti, koje ovdje svjesno
upustaju da se nasele s ciliem da postanu dominantna nacija na ovom prostoru. 'Ovo je

pitanje broj u ovom vremenu. Moramo vjerovati drZzavi — Republici Srpskoj', porucio je Dodik.“

3 'predsjednik Srpske' odnosi se na predjednika Republike Srpske u vremenu kada je tekst objavljen - Milorada
Dodika, sada predsjedavajuceg predsjedniStva BiH



Ubjedljiva veéina medijskog sadrZaja ne pravi pojmovnu razliku izmedu migranata i izbjeglica
ve¢ ova lica svrstava u jednu kategoriji nazivajuéi ih zajednickim imenima — ceSce

migrantima, medutim ima i sadrzaja u kojem ih nazivaju imenom —izbjeglice. 4

Prema nadinu izvjeStavanja o izbjeglicama i migrantima mogu se prepoznati sljedeée
kategorije izvjeStavanja : (1) Stigmatizacija migranta i izbjeglica; (2) Migranti i izbjeglice kao
prestupnici; (3) Migranti i izbjeglice kao opasnost za bh. gradane; (4) Migranti i izbjeglice kao

Zrtve; empati¢no izvjeStavanje; (4) SenzacionalistiCko izvjeStavanje o migrantima i

izbjeglicama

Nacin izvjestavanja Sadriaj koji odgovara natinu izvje$tavanja’
Stigmatizacija migranta i izbjeglica 38%

Migranti i izbjeglice kao prestupnici 33%

Migranti i izbjeglice opasni po bh. gradane 51%

Migranti i izbjeglice kao Zrtve; empati¢no
38%
izvjeStavanje

Senzacionalisticko izvjeStavanje o
18%
migrantima i izbjeglicama

4 Izbjeglice su osobe koje su napustile svoje zemlje porijekla zbog osnovanog straha od progona, sukoba, opsteg
nasilja ili drugih okolnosti koje su ozbiljno narusile javni poredak i kojima je, kao rezultat toga, potrebna
medunarodna zastita (Statut UNHCR-a); Migrant je svaka osoba koja se krece ili je presla medunarodnu
granicu, ili napusta svoje uobi¢ajno mjesto stanovanja unutar svoje drzave, bez obzira na (1) pravni status
osobe; (2) je li kretanje dobrovoljno ili prisilno (3) uzroke pokreta; ili (4) duzinu boravka (Inernational
Organization for Migration).

> Jedan medijski sadrzaj se moze i ¢esto jeste klasificiran pod razli¢ine kategorije odnosno nacine izvjeStavanja.
Npr: Jedan medijski sadrzaj moze da bude stigmati¢an u odnosu na migrante i izbjeglice, te da ujedno izvjeStava
o njima kao prestupnicima i opasnim po bh. drustvo.




Stigmatizacija migranata i izbjeglica

Dolaskom migranata i izbjeglica na teritoriju Bosne i Hercegovine pocdinje i medijsko
izvjeStavanje praceno ekstremnim neodobravanjem ove grupe. U smislu ovog istraZivanja,
pod stigmatizacijom migranata i izbjeglica podrazumijeva se svaki vid predstavljanja ovih lica
kao negativnih i kreiranje osjecaja odbojnosti bh. gradana prema migrantima i izbjeglicama.
Ukupno 38% analizirnog medijskog sadrzaja je negativan u odnosu na migrante i izbjeglice.
Ovakav sadrzaj potice jaCanje vec postojeéeg negativnog stava gradana prema migrantima/
izbjeglicama. lznenadujuéi je rezultat da najviSe negativhog sadrZaja o migrantima i
izbjeglicama nije u medijima iz podrucja u kojem trenutno boravi najviSe migranata — Unsko

— Sanski kanton, vec¢ iz drugih medija.

Jedan od najocitijih primjera je tekst pod nazivom ,,Dramaticno u centru Sarajeva: Migranti
tuku i pljiackaju”. Vijece za Stampu je utrdilo da su u ovom teksu prekrseni tri ¢lana Kodeksa
za Stampu i online medije: ¢lan 1 — Interes javnosti; €lan 5 — Tacnost i fer izvjeStavanje, ¢lan 7
— Mogucénost odgovora. Migranti i izbjeglice okarakterisani su kao ,rulja“, aludira se i na to
da konstanto napadaju gradane. Presenesa su misljenja gradana da su migranti i izbjeglice

nehigijenicni, te da predstavljaju zdravstvenu opasnost i za gradane BiH:
»Ima ranjenih, sve je toliko prljavo, prijeti epidemija i njima i nama.*;

,Pokazujemo na cosak parka, nekoliko metara od Satora u kojem spava hrpe su smeca,
kartonske kutije od hrane, ostaci salate... pitamo plase li se bolesti, zasto to neko ne ocisti.

Pitamo i ko je bacio komade nakvasenog hljeba po cvjetnjaku..”;

(komsinica) ,,...ali ne razumije zasto su toliko glasni, cemu stalne svade, zasto joj pod prozore

bacaju smece, hranu koju nisu pojeli.”.

Negativan kontekst evidentan je ve¢ u samim naslovima : ,Migranti obili praznu kucéu u kojoj
su se opili” ; ,,Migrant ukrao mobitel pa ga prodao za 10 Eura“; ,,MjeStani zgroZeni: Migranti
im u kuci ostavili drob i perje”. Migranti i izbjeglice karakteriSu se kao osobe sklone kriminalu,
opasne po bh. gradane, prljave, pa ¢ak i zarazne. U prilogu dnevnika jednog medija

novinarka izvjestava da se:



“U Domu zdravlja Velika KladusSa provode se i zastitne mjere osoblja odnosno vakcinacija
protiv hepatitisa B i gripe s obzirom da su u svakodnevnom kontaktu sa migrantima i

izbjeglicama.”

Migranti i izbjeglice kao prestupnici

U 33% sadrZaja migranti i izbjeglice okarakterisani su kao pocinioci jednog ili viSe krivi¢nih

djela.

»Gradanin Bihaca : Plasim se, doZivio sam napade od migranta, nisam se mogao odbraniti jer

4 4

imaju hladno oruZje..”; ,Migranti opljackali kosarkase Capljine”; ,U protekla tri dana

,//

migranti na podrucju USK pocinili nekoliko krivi¢nih djela: Provaljuju, pliackaju i opijaju se

Rijetki su primjeri izvjestavanja sa sluZzbenim podacima od relevatnih nadleznih institucija.
Vecinom se radi o potpuno nepotkrijepljenim infomacijama, ili izjavama gradana ¢iji identitet
nije otkriven. Nacelo presumpcije nevinosti® se poStuje u samo 3% sadrzaja od ukupnog

broja sadrzaja koji migrante i izbjeglice povezuje sa krivicnim djelima.

U prilozima i tekstovima o krivicnim djelima, kako u naslovima tako i samom sadrzaju, mediji
svrstavaju sve migrante i izbjeglice u jednu skupinu nazivajuéi ih zajednickim nazivom -

MIGRANTI. Ne navode da su pojedinci iz grupe migranata i izbjeglica (navodno) pocinili neko

v

krivicno djelo: , Velika Kladusa: Tuce migranata, provale, krade...”; ,Migranti od putnika

4

ukrali torbicu, hranu i punja¢ za mobitel, pa zaustavili voz i pobjegli“; ,Migranti u
sarajevskom naselju Pofali¢i napali Zensku osobu”; ,,Migranti sve agresivniji“, i sli¢no.

Ovakvim izvjeStavanjem poti¢u se konzumenti medija da formiraju negativan stav prema
svim migrantima i izbjeglicama, te se kreira javno misljenje o migrantima i izbjeglicama kao

prestupnicima, pociniocima kriviénih djela.

® Clan 3 Zakona o krivignom postupku BiH - Svako se smatra nevinim za krivicno djelo dok se pravomoénom
presudom ne utvrdi njegova krivnja.



Migranti i izbjeglice opasni po bh. gradane

Najveci procenat analiziranog sadrzaja 51%, predstavlja migrante i izbjeglice kao opasne po
bh. gradane. Pri tome, Cesto se radi o Cistim pretpostavka ili o nepotkrjepljenim i
neobjektivnim informacijama plasiranim u medijima. Naslovi kao S$to su ,Mjestani
pograni¢nih mjesta u strahu zbog migranata“, ,Migranti mogu narusiti bezbjednost u

(4

Srpskoj“, ,Situacija sa migrantima van kontrole?“ su sami po sebi panicni.

Mediji prezentuju sadrzaj koji jaca globalni drustveni strah od migranata i izbjeglica: ,, Gdje su
god koncentrisni migranti, oni prave probleme i vrse krivicna djela.” U prilogu dnevnika

emitovana je izjava gradana:

»,Ko meni garantira da oni nece napasti na mene, na moju Zenu, na moju djecu? A pogotovo

posto je u mene Zena druge nacionalnosti, razumjete?“
| emitovane izjave politi¢ara sadrze dosta slicne navode:

,Gradani su u panici. Velika je nesigurnost nas sviju. Doveli smo se u situaciju da ne smijemo

izadi iz kuce. Doci éemo u situaciju da nas ljudi istjerivaju iz nasih vlastitih kuéa.”

| u ovom nacinu izvjeStavanja o migrantima i izbjeglicama stvara se generalna slika o njima
kao opasnim licima. U svim naslovima nazivaju se jednim imenom — MIGRANTI. ,Bihacki

roditelji traZe pomoc policije: 'Migranti se okupljaju i slikaju djecu ispred skole!'”

Migranti i izbjeglice kao Zrtve, empaticno izvjeStavanje

Ukupno 38% analiziranog sadrzaja predstavlja migrante i izbjeglice kao Zrtve, te se naglasava
da driava Bosna i Hercegovina nije ucinila dovoljno kako bi pomogla migrantima i
izbjeglicama. U ovakvom nacinu izvjeStavanja prisutna je velika doza empaticnosti. Ovakav

sadrzaj poti¢e gradane BiH da sazZaljevaju migrante i izbjeglice.

,Ne krive nikoga za svoje trenutno stanje, ali ga usporeduju sa nogometnom utakmicom, u
kojoj su oni lopta, a medunarodne i domace institucije igraci koji problem izbjeglica samo

prebacuju jedni drugima.”

10



»... 0sim Sto trpe veliku studen, trpe i nerazumijevanje stanovnistva. OkruZeni psima
lutalicama, nerijetki su trenuci da se i sami osjecaju upravo tako, jer kako kazu, ponekad i

psi dobivaju bolji tretman.”

Poneki medijski sadrzaji naglasavaju da migranti i izbjeglice ne trebaju biti generalizovani
ni kao Zrtve ni kao negativci, te da se upravo negativnom generalizacijom loSe utie na

migrante i izbjeglice koje nisu prestupnici i ne predstavljaju nikakvu opasnost za gradane.

»Naglasili su da su i oni ipak samo ljudi, te da ovdje nisu svojom voljom. Dok su Zivjeli u
svojim zemljama, i oni su bili korisni ¢lanovi drustva, ali ratna dejstva i teske Zivotne
okolnosti natjerali su ih da krenu za boljim sutra. Zao im je Sto zbog pojedinaca koji prave

probleme u nasem gradu i nasem stanovnistvu i oni bivaju deklarisani kao losi ljudi.”
U prilogu dnevnika emitovana je izjava stanovnika Velike Kladuse :

»Zbog hajde recimo 20 — 30, ne znam koliko ima tih prestupnika zakona.. neduzni migranti

puno ispastaju.”
Mnogo je dramaticnih izjava u vijestima:

»Uslovi u prihvatnim centrima se predstavljaju izuzetno losSim, a vapaj migranata i
izbjeglica uzaludnim.” ; ,...izbjelice koji su nas, bez obzira na teZinu situacije u kojoj se
nalaze, docekali toplim osmijehom.”; ,, ... migranti u prihvatnom centru ,,Miral” kod Velike
Kladuse spavaju na krevetima na sprat oko kojih su postavili deke kako bi imali minimum

intimnosti.”

Jo$ jedna struja empati¢nog izvjeStavanja krenula je sa ukljuéivanjem djece migranata i
izbjeglica u bosnsko-hercegovacke skole. Naslovi kao $to su ,,DJECA MIGRANTI : Ho¢emo u
Bosnia Skolu”; i priolozi koji naglasavaju neduznost djece izbjeglica i migranata ,,MoZda je
upravo ovo nabolji nacin da zaborave traume i napokon pocnu uZivati u djetinjstvu.”
usmjereni su ka jacanju saosje¢anja prema djeci migrantima i izbjeglicama medu

gradanima.

Senzacionalisticko izvjeStavanje o migrantima i izbjeglicama

Prema analiziranom sadrZaju, senzacionalistickih naslova je 19%. Radi se o naslovima koji
sami po sebi pozivaju na otvaranje/Citanje vijesti - ,Pogledajte kako se policija
“obracunava” s migrantima u Bihacu“ili su kreirani da privlace paZnju Citatelja neobi¢nim
sadrzajem — ,Migranti se uselili u stan Radovana KaradZi¢a”. Ne moze se smatrati

iznenaduju¢im podatak da je 73% senzacionalistickog sadrZaja u online medijima.

Zakljucak i preporuke

Istrazivanje je pokazalo da izvjeStavanje o migrantima i izbjeglicama ¢esto nije u skladu sa
profesionalnim i etickim standardima novinarstva. To potvrduju i saopStenja za javnost
UdruZenja BH novinari i Koalicije za borbu protiv govora mrznje i zloCina iz mrznje. Portal
Raskrinkavanje.ba je otkrio 24 sadrZaja objavljenih u online medijima koji predstavljaju
laZne vijesti a u vezi su sa izvjeStavanjem o medijima i migrantima. S obzirom da pogresno
izvjeStavanje o ovim licima moZe imati direktne posljedice na njihove sudbine, jako je
vazno uvijek dodatno provjeravati podatke, vjerodostojnost izvora i voditi racuna o jeziku

koji se koristi i kontekst u kojem se informacije prikazuju.7
Medijima i novinarima preporucuje se da:

(1) DaizvjeStavaju nepristrasno i neprecizno, iskljucivo na temelju ¢injenica.

(2) Da izbjegavaju politice konotacije u medijskih izvjeStavanjima o migrantima i
izbjeglicama

(3) Da se prije izvjeStavanja upoznaju sa adekvatnom terminologijom, odnosno razlike
izmedu migranata, izbjeglica i traZitelja azila.

(4) Da postuju nacelo presumpcije nevinosti kada izvjeStavaju o krivicnim djelima za koja
se terete pojedinci/pripadnici grupe migranata/izbjeglica.

(5) Da izbjegavaju generalizaciju migranata i izbjeglica kao prestupnika, ili potencijalno

opasnih lica.

’ UNHCR, IOM, Izvjestavanje o migracijama i izbjeglicama : preporuke za novinare, februar 2018

